ԱՄՓՈՓԱԹԵՐԹ
   
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՆԱԿԱՎԱՅՐԵՐԻ ԿԱՄ ԴՐԱՆՑ ԱՌԱՆՁԻՆ ՀԱՏՎԱԾՆԵՐԻ ՊԱՏՄԱՄՇԱԿՈՒԹԱՅԻՆ ՀԻՄՆԱՎՈՐՄԱՆ ՆԱԽԱԳԾԵՐԻ ՄՇԱԿՄԱՆ ՈՒ ՀԱՍՏԱՏՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. ՀՀ ֆինանսների նախարարություն
	09.02.2022թ.

	
	N 01/11-1/1973-2022

	ՀՀ ֆինանսների նախարարությունն ուսումնասիրել է «Հայաստանի Հանրապետության բնակավայրերի պատմամշակութային հիմնավորման նախագծերի հաստատման ու փոփոխման կարգը հաստատելու մասին» ՀՀ կառավարության որոշման նախագծի լրամշակված տարբերակը և հայտնում է, որ դիտողություններ և առաջարկություններ չունի:
	Ընդունվել է ի գիտություն:

	2. ՀՀ կրթության, գիտության, մշակույթի և սպորտի նախարարություն
	18.02.2022թ.

	
	N 01/14.2/3527-2022

	1. որոշման «ՀԻՄՆԱԿԱՆ ՍԿԶԲՈՒՆՔՆԵՐԸ» գլխի 7-րդ կետը խմբագրել հետևյալ կերպ՝ «Ռելիեֆի պայմաններից, հուշարձանախմբերի պահպանական գոտիներում գտնվող հուշարձանների բնույթից, կառուցման ժամանակաշրջանից և տարածքի քաղաքաշինական ու լանդշաֆտի առանձնահատկություններից ելնելով պատմամշակութային հիմնավորման նախագծի հուշարձանների պահպանական գոտիների սահմաններում կարող են առաջարկվել առանձնացված գոտիներ (այսուհետ՝ ենթագոտիներ)։»
	Ընդունվել է:
 

	2. 10-րդ կետը հստակեցնել,
	Ընդունվել է:
	 

	3. «ՊԱՏՄԱՄՇԱԿՈՒԹԱՅԻՆ ՀԻՄՆԱՎՈՐՄԱՆ ՆԱԽԱԳԾԻ ԱՌԱՋԱԴՐԱՆՔԸ» գլխի 27-րդ կետը շարադրել հետևյալ կերպ՝ «Հուշարձանների պահպանության բնագավառի պետական կառավարման լիազոր և պետական կառավարման տարածքային մարմինների կողմից հաստատված  պատմամշակութային հիմնավորման նախագծի առաջադրանքը նախապես համաձայնեցվում է համայնքի ղեկավարի և քաղաքաշինության բնագավառի պետական լիազորված մարմնի հետ։»
	Ընդունվել է մասնակի (կատարվել է խմբագրում՝ մտցնելով նշված մարմինները սակայն ոչ լիովին այդ ձևով)
 քանի որ առկա է հակասություն ՏԻՄ օրենքի Հոդված 18-ի 29 ենթակետի և 35 հոդվածի 17 ենթակետի և 42 հոդվածի 1-ին կետի 1-ին ենթակետի հետ:

	4. 29-րդ կետի 9-րդ ենթակետը հանել
	Ընդունվել է:

	5. «ՊԱՏՄԱՄՇԱԿՈՒԹԱՅԻՆ ՀԻՄՆԱՎՈՐՄԱՆ ՆԱԽԱԳԾԵՐԻ ՄՇԱԿՄԱՆ ԿԱԶՄԱԿԵՐՊՈՒՄԸ ԵՎ ԱՆՀՐԱԺԵՇՏ ԵԼԱԿԵՏԱՅԻՆ ՆՅՈՒԹԵՐԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ» գլխի 30-րդ կետի 8-րդ ենթակետում «անձնագիր» բառը փոխարինել «վկայագիր» բառով,
	Ընդունվել է:

	6. 10-րդ ենթակետը հանել,
	Ընդունվել է:

	7. «ՊԱՏՄԱՄՇԱԿՈՒԹԱՅԻՆ ՀԻՄՆԱՎՈՐՄԱՆ ՆԱԽԱԳԾԵՐԻ ՓՈՐՁԱՔՆՆՈՒԹՅՈՒՆԸ» գլխի 34-րդ կետը հանել,
	Ընդունվել է:

	8. «ՊԱՏՄԱՄՇԱԿՈՒԹԱՅԻՆ ՀԻՄՆԱՎՈՐՄԱՆ ՆԱԽԱԳԾԻ ՊԱՏՄԱՃԱՐՏԱՐԱՊԵՏԱԿԱՆ ՀԵՆԱԿԵՏԱՅԻՆ ԱՇԽԱՏԱՆՔՆԵՐԻ (ՆԱԽԱԳԾԻ ԱՌԱՋԻՆ ՓՈՒԼ) ԲՈՎԱՆԴԱԿՈՒԹՅԱՆԸ ՆԵՐԿԱՅԱՑՎՈՂ ՊԱՀԱՆՋՆԵՐԸ» գլխի 36-րդ կետի 18-րդ ենթակետը հանել։
	Ընդունվել է:

	3. ՀՀ տարածքային կառավարման և ենթակառուցվածքների նախարարություն
	01.02.2022թ.

	
	ԳՍ/14.1/2746-2022

	ՀՀ տարածքային կառավարման և ենթակառուցվածքների նախարարությունը    քննարկել է «Հայաստանի Հանրապետության բնակավայրերի կամ դրանց առանձին հատվածների պատմամշակութային հիմնավորման նախագծերի հաստատման ու փոփոխման կարգը հաստատելու մասին» ՀՀ կառավարության որոշման նախագծի լրամշակված փաթեթը և հայտնում է, որ նախագծի վերաբերյալ առարկություններ և առաջարկություններ  չունենք:
	Ընդունվել է ի գիտություն:

	4. ՀՀ շրջակա միջավայրի նախարարություն
	04.02.2022թ.

	
	N 1/26.6/899-2022

	Ի պատասխան Ձեր 2022թ. հունվարի 26-ի №01/11.4/473 գրության հայտնում եմ, որ «Հայաստանի Հանրապետության բնակավայրերի կամ դրանց առանձին հատվածների պատմամշակութային հիմնավորման նախագծերի հաստատման ու փոփոխման կարգը հաստատելու մասին»  կառավարության որոշման նախագծի լրամշակված փաթեթի վերաբերյալ դիտողություններ և առաջարկություններ չկան:
	Ընդունվել է ի գիտություն:

	5. «Երևաննախագիծ» ՓԲԸ
	01.02.2022թ.

	
	N 40/01-26

	1. Կարգի 1-ին գլխի «ՀԻՄՆԱԿԱՆ ՍԿԶԲՈՒՆՔՆԵՐԸ» վերնագիրը փոխարինել «ՀԻՄՆԱԿԱՆ ԴՐՈՒՅԹՆԵՐ» բառերով:
	Ընդունվել է:

	2. Կարգի 6-րդ կետը շարադրել հետևյալ խմբագրությամբ.
«6. Պատմամշակութային հիմնավորման նախագծերով սահմանվում են բնակավայրի կամ դրա առանձին հատվածների հուշարձանների և հուշարձանախմբերի զբաղեցրած տարածքների պահպանական գոտիներ՝ հուշարձանների տարածքների շուրջ դրանց օգտագործման նկատմամբ սահմանված որոշակի պայմանակարգ (ռեժիմ) ունեցող պահպանության, և/կամ կառուցապատման կարգավորման,  լանդշաֆտի պահպանման գոտիների համակարգ՝ ընդհանրացնելով և ամբողջացնելով առանձին հուշարձանների պահպանական գոտիները քաղաքաշինական միջավայրում:»:
	Ընդունվել է:

	 3. Կարգի 22-րդ կետում «ճարտարապետական փոքրածավալ ձևերի» բառերը փոխարինել «փոքր ճարտարապետական ձևերի» բառերով:
	Ընդունվել է:

	4.Կարգի 22-րդ կետի 5-րդ ենթակետը շարադրել հետևյալ խմբագրությամբ «5) Հայաստանի Հանրապետության  կառավարության որոշմամբ հաստատված տվյալ համայնքի տարածքում կամ տեղամասում գտնվող պատմության և մշակույթի անշարժ հուշարձանների պետական ցուցակը,»:

	Ընդունվել է մասնակի:

Կարգի 22-րդ կետում  5-րդ ենթակետը բացակայում է: Առաջարկի բովանդակությունից ենթադրվում է, որ այն վերաբերվում է Կարգի 28-րդ կետի 5-րդ ենթակետին:
Բնակավայրերի կամ դրանց առանձին հատվածների պատմամշակութային հիմնավորման նախագծի առաջադրանքը չծանրաբեռնելու /կից հավելյալ հավելված ստեղծելու/  առաջարկը չի ընդունվում:
Հարցի կարգավորման համար նշված առաջարկությունը  ներառվել է կարգի 30-րդ 4-րդ ենթակետում՝ որպես նախագծման ելակետային նյութ:  

	5. Կարգի 31-րդ կամ այլ կետում անհրաժեշտ է ամրագրել, թե որ ելակետային նյութերը կամ տվյալները պատվիրատուին կամ նախագծողին պետք է տրամադրվեն դրանք տնօրինող համապատասխան լիազոր մարմինների կողմից՝ հետագա տարաձայնություններից խուսափելու նպատակով:
	Չի ընդունվել:
Կարգի 29-րդ կետում նշված է, որ պատվիրատուն պատմամշակութային հիմնավորման նախագծի փաստաթղթերը կատարողին տրամադրում է նախագծային առաջադրանքը և նախագծման համար անհրաժեշտ ծավալի ելակետային նյութեր: Իսկ 30-րդ կետում ներկայացված են պատմամշակութային հիմնավորման նախագծման համար ելակետային նյութերի ցանկը: 
Նշված խնդիրը կարող է կարգավորվել նաև պատվիրատուի և կատարողի միչև կնքված պայմանագրով:

	6. ՀՀ կադաստրի կոմիտե
	04.02.2022թ.

	
	N ՍԹ/1003-2022

	Ի պատասխան Ձեր 2021 թվականի հունվարի 26-ի N 01/11.4/473-2022 գրության՝ հայտնում ենք, որ «Հայաստանի Հանրապետության բնակավայրերի կամ դրանց առանձին հատվածների պատմամշակութային հիմնավորման նախագծերի հաստատման ու փոփոխման կարգը հաստատելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք։ 
	Ընդունվել է ի գիտություն:

	7. ՀՀ էկոնոմիկայի նախարարություն
	09.02.2022թ.

	
	N01/1456-2022

	Ի պատասխան Ձեր ս. թ. հունվարի 26-ի N 01/11.4/473-2022 գրության և ուսումնասիրելով «Հայաստանի Հանրապետության բնակավայրերի կամ դրանց առանձին հատվածների պատմամշակութային հիմնավորման նախագծերի հաստատման ու փոփոխման կարգը հաստատելու մասին» ՀՀ կառավարության որոշման նախագծի լրամշակված փաթեթը տեղեկացնում ենք, որ առարկություններ և առաջարկություններ չկան:
	Ընդունվել է ի գիտություն:

	8. ՀՀ արդարադատության նախարարություն
	11.11.2022թ.

	
	N //49951-2022

	«Հայաստանի Հանրապետության բնակավայրերի կամ դրանց առանձին հատվածների պատմամշակութային հիմնավորման նախագծերի հաստատման ու փոփոխման կարգը հաստատելու մասին» Հայաստանի Հանրապետության կառավարության որոշման նախագիծի (այսուհետ՝ Նախագիծ) վերաբերյալ հայտնում ենք հետևյալը՝
1. «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջների համաձայն՝ նորմատիվ իրավական ակտը կարող է պարունակել նախաբան, որը սահմանում է իրավական ակտի ընդունման նպատակներն ու պատճառները: Նախաբանը չի շարադրվում առանձին հոդվածով, չի համարակալվում և չի բաժանվում հոդվածների (կետերի): Նախաբանով չեն սահմանվում նորմատիվ դրույթներ: Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
 Նախագծի նախաբանում հղում է կատարված «Քաղաքաշինության մասին» օրենքի 10-րդ հոդվածի 1-ին մասի «բ» ենթակետին, համաձայն որի՝ Հայաստանի Հանրապետության կառավարությունը քաղաքաշինության բնագավառում սահամանում է քաղաքաշինական փաստաթղթերի մշակման և հաստատման կարգերը: Այստեղից պարզ է դառնում, որ Հայաստանի Հանրապետության կառավարությանը քաղաքաշինությանը բնագավառում վերապահված է միայն հաստատելու քաղաքաշինական փաստաթղթերի մշակման և հաստատման կարգերը: Մինչդեռ Նախագծով նախատեսվում է հաստատել Հայաստանի Հանրապետության բնակավայրերի կամ դրանց առանձին հատվածների պատմամշակութային հիմնավորման նախագծերի հաստատման և փոփոխման կարգը:
Վերոգրյալից ելնելով՝ անհրաժեշտ է Նախագծի վերնագրից և Նախագծի հավելվածից հանել փոփոխման կարգին վերաբերվող դրույթները:
Բացի այդ, նկատի ունենալով «Նորմատիվ իրավական ակտերի մասին» օրենքի 14-րդ հեդվածի 3-րդ մասի դրույթները, համաձայն որի՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի, Նախագծի նախաբանում անհրաժեշտ է «հոդված» բառից հետո լրացնել «1-ին մասի» բառերով:
	Ընդունվել է:
Կատարվել են համապատասխան փոփոխություններ


	2. Նախագծի հավելվածով հաստատվող Հայաստանի Հանրապետության բնակավայրերի կամ դրանց առանձին հատվածների պատմամշակութային հիմնավորման նախագծերի հաստատման ու փոփոխման կարգի 13-րդ կետի համաձայն՝ բնակավայրերի պատմամշակութային հիմնավորման նախագծի առաջադրանքը «Քաղաքաշինության մասին» օրենքի 17-րդ հոդվածի 4-րդ մասի ե) կետի, «Տեղական ինքնակառավարման մասին» օրենքի 42-րդ հոդվածի 1-ին մասի 1-ին կետի պահանջներին համապատասխան կազմում և սահմանված կարգով հաստատում է համայնքի ղեկավարը՝ հուշարձանների պահպանության բնագավառի պետական կառավարման լիազորված մարմնի և պետական կառավարման տարածքային մարմնի հետ համատեղ:
Նկատի ունենալով «Քաղաքաշինության մասին» օրենքի 14.3 հոդվածի 5-րդ մասի  պահանջները, համաձայն որի՝ համայնքի քաղաքաշինական ծրագրային փաստաթղթերը (այդ թվում` վերջիններիս կազմում մշակվող` հողամասերի նպատակային նշանակության փոփոխությունները և նախագծման առաջադրանքը) համայնքի ղեկավարի ներկայացմամբ հաստատում է համայնքի ավագանին, անհրաժեշտ է հիշյալ դրույթները խմբագրել:
Ինչպես նաև սույն կետում հղում է կատարված «Քաղաքաշինության մասին» օրենքի 17-րդ հոդվածի 4-րդ մասի ե) կետին, որով թվարկվում են քաղաքաշինական ծրագրային (կամ տարածական պլանավորման, այսուհետ` տարածական պլանավորման) փաստաթղթերը, ուստի հիշյալ կետով որևէ պահանջ նախատեսված չէ, հետևաբար տվյալ կետին հղում կատարելու անհրաժեշտությունը բացակայում է:
	Ընդունվել է: Կատարվել է համապատասխան լրամշակում

	3. Նախագծի հավելվածով հաստատվող Հայաստանի Հանրապետության բնակավայրերի կամ դրանց առանձին հատվածների պատմամշակութային հիմնավորման նախագծերի հաստատման ու փոփոխման կարգում օգտագործվող «բնական դոմինանտների հորինվածքային փոխկապակցվածություն» արտահայտությունը պարզաբանման կարիք ունի:
	Ընդունվել է: Նախագծում տրվել է
պարզաբանում 

	9. ՀՀ վարչապետի աշխատակազմ
	04.12.2022թ.

	
	N 02/12.21/39604-2022

	9.1 Սոցիալական հարցերի վարչություն
	

	1. Առաջարկում ենք նախագծին անդրադառնալ Կառավարության 2022 թվականի նոյեմբերի 3-ի N 1682–Ա որոշմամբ հավանություն ստացած «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի ընդունումից հետո՝ հաշվի առնելով, որ օրենքի նախագծի 2-րդ հոդվածով տրվում է «պատմամշակութային հիմնավորման նախագծի» սահմանումը, համաձայն որի պատմամշակութային հիմնավորման նախագիծը պատմական բնակավայրերի, դրանց կենտրոնների կամ առանձին հատվածների պահպանության և օգտագործման պայմանակարգեր, ինչպես նաև կառուցապատման թույլատրելի դրույթներ սահմանող նախագիծ է (ծրագրային փաստաթուղթ), մինչդեռ նախագծի հավելվածի 2-րդ կետի համաձայն «Նախագիծը բնակավայրերի կամ դրանց առանձին հատվածների պահպանման, վերականգնման (վերստեղծման) և օգտագործման պայմանակարգեր սահմանող քաղաքաշինական ծրագրային փաստաթուղթ է»: Գտնում ենք, որ պատմամշակութային հիմնավորման նախագծի սահմանումը օրենքի կարգավորման առարկա է, ներկայում վերոհիշյալ օրենքի նախագիծը ընդունված չէ և ՀՀ Ազգային Ժողովում համապատասխան քնարկումների արդյունքում հնարավոր է փոփոխության ենթարկվի։
	Ըստ էության տարբերությունը օրենքով ներկայացվածի և կարգի կայանում է «քաղաքաշինական» բառի մեջ, ինչից նախագծի էությունը չի փոխվում քանի որ ծրագրային փաստաթուղթը որում նշվում են կարգով սահմանվող եզրագծերը՝ ՀՕ-217 սահմանվում է որպես քաղաքաշինական ծրագրային փաստաթուղթ (ՀՀ քաղաքաշինության մասին օրենք ՀՕ -217 հոդված 17, մաս 4  ե) կետ) և հաշվի առնելով այն փաստը, որ սույն կարգի մշակումը և ԿԳՄՍ շրջանառությունը կատարվել է օրենքում փոփոխության մշակումից առաջ, պարզ է դառնում որ նախարարությունը սահմանումը պահպանել է ըստ ներկայացված կարգի՝ հանելով միայն քաղաքաշինություն բառը։ Ծրագրային փաստաթուղթ եզրույթը չի արտացոլում նախագծի իրական բնույթը, քանի որ բնակավայրերը դրանց առանձին հատվածների կենտրոնները քաղաքաշինական բաղադրիչներ են և տվյալ փաստաթուղթը մշակվում է քաղաքաշինական հենքի վրա: Իսկ ծրագրային ընդհանուր եզրույթը կարող է ընկալվել տարաբնույթ ձևերով՝ տնտեսական, բնապահպանական և այլն: Տվյալ փաստաթուղթը, սակայն հենց քաղաքաշինական է և սահմանում է քաղաքաշինական սահմանափակումների հետ կապված չափորոշիչներ։
Ելակետային հենքը, որի վրա մշակվում է տվյալ նախագիծր կազմում են նախկինում հաստատված քաղաքաշինական ծրագրային և հողաշինական փաստաթղթերը։

	2. Մեր կարծիքով, հստակեցման կարիք ունի նախագծի հավելվածի 9-րդ կետը։
	Ընդունվել է
Կետը խմբագրվել է՝ պարզեցվել։
Կետում նշվում է որ յուրաքանչյուր պահպանական գոտու համար սահմանվում են պայմանակարգեր, որոնք նույն գոտու սահմաններում պետք է լինեն նույնը սակայն կարող են տարբերվել պահպանական այլ գոտի անցնելիս (հիմնավորման նախագծում ներառված է բնակավայրի որոշակի հատված որտեղ առկա են պատմական արժեք ներկայացնող մի շարք ենթահատվածներ և յուրաքանչյուրի համար կարող են սահմանվել տարբեր պայմանակարգեր)։


	3. Նախագծի հավելվածի 7-րդ կետով նախատեսվում է, որ ռելիեֆի պայմաններից, հուշարձանախմբերի պահպանական գոտում գտնվող հուշարձանների բնույթից, կառուցման ժամանակաշրջանից և տարածքի քաղաքաշինական ու լանդշաֆտի առանձնահատկությունից ելնելով՝ պատմամշակութային հիմնավորման նախագծի հուշարձանների պահպանական գոտիների սահմաններում կարող են առաջարկվել «առանձնացված գոտիներ (այսուհետ՝ Ենթագոտիներ)»։ Այդ կապակցությամբ անհրաժեշտ է ի նկատի ունենալ «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 16-րդ հոդվածի պահանջները, համաձայն որոնց հուշարձանների և դրանց պատմական միջավայրի պահպանության ապահովման, պատմագեղարվեստական արժեքների բացահայտման, նպատակային օգտագործման և բարենպաստ տեսողական ընկալման նպատակով սահմանվում է հուշարձանի պահպանական գոտիների համակարգ և օգտագործման ռեժիմ: Հուշարձանների պահպանական գոտիների համակարգը կարող է ներառել`
ա) հուշարձանի պահպանության գոտին.
բ) կառուցապատման կարգավորման գոտին.
գ) լանդշաֆտի պահպանման գոտին: 
Միաժամանակ, Կառավարության 2002 թվականի ապրիլի 20-ի N 438 որոշմամբ հաստատված կարգի 34-րդ կետի համաձայն հուշարձանի տարածքի շուրջը սահմանվող պահպանական գոտիների նախագծերում նշվում են հուշարձանի համառոտ բնութագիրը, ազգային գեոդեզիական կոորդինատային համակարգում (WGS-84 (ՎԻ ՋԻ ԷՍ-84) (ARMREF 02) ներառման նպատակով կադաստրի պետական լիազոր մարմնից ստացված 1:10000 մասշտաբի կադաստրային քարտեզի վրա՝ կոորդինատային տվյալներով, պահպանական գոտիների սահմանները (որոնց ճշտությունը կարող է լինել մինչև 3 մետր), պայմանակարգը և մոտենալու ուղիները: 











Բացի այդ, նախագծի հավելվածի 24-րդ կետի 6-րդ ենթակետում կրկին կիրառվում է «առանձնացված գոտի» բառակապակցությունը, մինչդեռ նախագծի հավելվածի 7-րդ կետով նախատեսվում է, որ «առանձնացված գոտիները » այսուհետ տեքստում պետք է նշվեն որպես «Ենթագոտիներ»։
	Ընդունվել է:
Կատարվել է լրամշակում: Հարցը վերաբերում է այն խնդրին որպեսզի հնարավոր լինի օրենքով սահմանված գոտիների շրջանակում առանձնացնել և սահմանել հիմնական գոտու ներսում տարբեր ենթագոտիներ (ավելի մանրամասն մեծ գոտու սահմաններում համապատասխան պայմանակարգեր սահմանելու համար և ոչ մեկ պայմանակարգ՝ ռելիեֆի բարձրադիր կետում գտնվող պահպանական գոտու հատվածի և ստորոտում գտնվողի համար)։
ՀՀ կառավարության 2002 թվականի ապրիլի 20-ի N438 որոշմամբ հաստատված կարգի 34-րդ կետի դրույթները փոփոխության չեն ենթարկվում և վերաբերում են պահպանական գոտիների առանձին նախագծերին և ոչ պատմամշակութային հիմնավորման ծրագրային փաստաթղթին։ Տվյալ պահպանական գոտիների նախագծերը հիմք են դառնում և ներառվում պատմամշակութային հիմնավորման նախագծում։



	4. Նախագծի հավելվածի 13-րդ կետով նախատեսվում է, որ բնակավայրերի պատմամշակութային հիմնավորման նախագծի առաջադրանքը «Տեղական ինքնակառավարման մասին» օրենքի 42-րդ հոդվածի 1-ին մասի 1-ին կետի պահանջներին համապատասխան կազմում և սահմանված կարգով համայնքի ղեկավարը ներկայացնում է հաստատման համայնքի ավագանուն՝ նախապես այն համաձայնեցնելով հուշարձանների պահպանության բնագավառի պետական կառավարման լիազորված մարմնի և պետական կառավարման տարածքային մարմնի հետ, մինչդեռ «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 19-րդ հոդվածի համաձայն բնակավայրի պատմամշակութային հիմնավորման նախագծերի առաջադրանքները կազմում է լիազորված մարմինը և սահմանված կարգով հաստատում պետական կառավարման տարածքային մարմնի (Երևան քաղաքում՝ տարածքային կառավարման ոլորտի նախարարության) հետ համատեղ:
	Տվյալ դեպքում տեղական ինքնակառավարման մարմինը դուրս է մնում իր տարածքում կատարվող կենսամիջավայրի փոփոխությունների մասին փաստաթղթի մշակման գործընթացից անգամ իրազեկվածության մասով, քանի որ նշված կետով նախատեսված չեն անգամ հանրային լսումներ, ինչը հետագայում կարող է խոչնդոտել տվյալ փաստաթղթի մշակման և Հաստատման գործընթացին (ինչը վերապահված է տեղական ինքնակառավարման մարմնին)։
Առաջարկի ընդունումը սկզբունքային առարկության չի ենթարկվում, սակայն քանի որ տվյալ դեպքում էլ առաջանում է ՏԻՄ օրենքի տվյալ կետի հետ հակասություն, քանի որ տվյալ փաստաթուղթը հանդիսանում է քաղաքաշինական ծրագրային փաստաթղթի համար հիմք հանդիսացող առաջադրանք,  ապա առաջարկվում է լրացուցիչ պայմանի առաջադրմամբ՝ ՏԻՄ-ի հանրային իրազեկմամբ և վերջինիս կողմից նախնական համաձայնությամբ։

	5. Նախագծի հավելվածի 16-րդ կետի 6-րդ ենթակետում, 21-րդ կետի 9-րդ ենթակետում, 22-րդ կետի 7-րդ ենթակետում ենթաօրենսդրական ակտին կատարված հղումը անհրաժեշտ է համապատասխանեցնել «Նորմատիվ իրավական ակտերի մասին» օրենքի 17-րդ հոդվածի 7-րդ մասի պահանջներին։
	Ընդունվել է: Կատարվել է համապատասխան լրամշակում:

	6. Նախագծի հավելվածի 21-րդ կետի 5-րդ ենթակետում հստակեցման կարիք ունի, թե ինչ է ի նկատի առնվում «պոտենցիալ պեղման տարածքների» տակ, հաշվի առնելով, որ, օրինակ, Կառավարության 2002 թվականի ապրիլի 20-ի N 438 որոշմամբ հաստատված կարգի 85-րդ կետի համաձայն հուշարձանի տարածքի բարեկարգման նախագծի կազմման դեպքում անհրաժեշտ է փորձագիտական եզրակացություն հնագիտական շերտերի հնարավոր առկայության և դրանց պահպանության մասին։ Բացի այդ, Կառավարության 2002 թվականի ապրիլի 20-ի N 438 որոշմամբ հաստատված կարգի 48-րդ կետի համաձայն հուշարձանների հետախուզման և հնագիտական պեղումների հիմնական տեսակներն են` վերգետնյա հետազոտումը, հետախուզական ու պարբերական հնագիտական պեղումները, տեխնիկական կամ բնագիտական մեթոդներով հուշարձանի վավերագրման և հետազոտման աշխատանքները:
	Տվյալ նշված կետերով բնորոշվում են գործընթացները, իսկ պոտենցիալ պեղման գոտին գրաֆիկական նյութի վրա դրանց տարածման շրջանների տարածքներն են՝ որպես գոտի, որի նկատմամբ սահմանվում են պայմանակարգերով տրված չափորոշիչները։
Որոշակի հստակեցում տրվել է նաև տեքստային մասում:

	7. Նախագծի հավելվածի 28-րդ կետով նախատեսվում է, որ յուրաքանչյուր պահպանական գոտու համար սահմանվում են սույն կարգի 38-րդ կետում նշված պայմանակարգի սահմանումները, մինչդեռ նախագծի հավելվածում 38-րդ կետ առկա չէ։
	Ընդունվել է
Կատարվել է լրամշակում

	8. «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 16-րդ հոդվածի համաձայն հուշարձանների պահպանական գոտիները, բնակավայրերի պատմամշակութային հիմնավորման նախագծերը ելակետային հիմք են տարածաշրջանների, քաղաքների և մյուս բնակավայրերի մանրամասն հատակագծման և կառուցապատման նախագծերի համար: Նշված գոտիների տարածքներում հողային, շինարարական և այլ տեսակի աշխատանքների, իրականացումը կատարվում է լիազորված մարմնի թույլտվությամբ:
Վերոգրյալի համատեքստում առաջարկում ենք ևս մեկ անգամ քննարկել նախագծի հավելվածի 27-րդ կետով նախատեսված կարգավորումը։
	27-րդ կետում սահմանված են պահպանական գոտիների կառուցապատման նկատմամբ հարաչափերի համակարգը, որը հիմք է հանդիսանում նախագծանախահաշվային փաստաթղթերի մշակման համար։ Այս գործընթացին հաջորդում է դիտողությամբ նշված թույլտվության ստացումը՝ նախագծային առաջարկի իրականացման համար, որի շրջանակում
հողային, շինարարական և այլ տեսակի աշխատանքների, իրականացումը դրանք շինարարական աշխատանքներ են, որոնք իրականացումն իրականացվում է 596-Ն որոշմամբ սահմանված ընթացակարգերով ՝ լիազոր մարմնի տրամադրած թույլտվությունների հիման վրա։ Միաժամանակ, 27-րդ կետում նված պայմանակարգերում սահմանված կարգավորումներն ու հարաչափերը համաձայնեցվում են լիազորված մարմնի հետ հետևաբար չի հակասում նված կետին։

	9.2 Տարածքային զարգացման և շրջակա միջավայրի հարցերի վարչություն
	

	«Հայաստանի Հանրապետության բնակավայրերի կամ դրանց առանձին հատվածների պատմամշակութային հիմնավորման նախագծերի հաստատման ու փոփոխման կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները.
1. Նախագիծը ներկայացվել է ի պատասխան Վարչապետի 2022 թվականի հուլիսի 8-ի N 02/12.4/22087-2022 հանձնարարականի, ըստ որի՝ շահագրգիռ մարմիններին հանձնարարվել է՝ համատեղ ուսումնասիրել և ՀՀ ողջ տարածքի ճամփեզրերին ապօրինի տեղադրված հուշաքարերի, խաչքարերի և խաչերի վերաբերյալ հակիրճ տեղեկանք, ինչպես նաև խնդրի լուծման վերաբերյալ համապատասխան առաջարկություն ներկայացնել Վարչապետի աշխատակազմ՝ նկատի ունենալով նմանօրինակ ապօրինի տեղադրումների խստագույնս կանոնակարգումը, մեխանիզմների մշակումը և տեղադրման թույլտվությունների տրամադրման դեպքում համապատասխան մարմինների իրավասությունների առավելագույն սահմանափակումը:
Նախագծով նախատեսվում է հաստատել բնակավայրերի կամ դրանց առանձին հատվածների պատմամշակութային հիմնավորման նախագծերի հաստատման ու փոփոխման կարգը:
Այս առումով հայտնում ենք, որ պարզ չէ, թե Նախագծով առաջարկվող կարգավորումն ինչպե՞ս է լուծում Վարչապետի 2022 թվականի հուլիսի 8-ի N 02/12.4/22087-2022 հանձնարարականով առաջադրված խնդիրը:
Առաջարկում ենք վերանայել և Նախագիծը լրամշակել Վարչապետի վերոնշյալ հանձնարարականով առաջադրված խնդրի լուծման շրջանակներում:    
Միաժամանակ, անհրաժեշտ է նշել, որ Վարչապետի վերոնշյալ հանձնարարականին ի պատասխան Վարչապետի աշխատակազմ են ներկայացվել նաև «Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացում կատարելու մասին» և «Հայաստանի Հանրապետության կառավարության 2006 թվականի նոյեմբերի 23-ի N 1910-Ն որոշման մեջ լրացում և փոփոխություններ կատարելու մասին» ՀՀ կառավարության որոշման նախագծերը:
Այս պարագայում, առաջարկում ենք քննարկել և առաջադրված խնդրի լուծմանն անդրադառնալ մեկ, միասնական Նախագծի շրջանակներում: 
	Ընդունվել է մասնակի՝ նշված նախագծերն առանձնացվել են սույն որոշման նախագծից և որպես Վարչապետի հանձնարարական ներկայացվել են հաստատման։
Սույն որոշման նախագիծը առաջարկվում է չդիտարկել Վարչապետի հանձնարարականի շրջանակում։












	2. Նախագծի հավելվածում կիրառվում են «պատմամշակութային հիմնավորման նախագիծ» ձևակերպումները, մինչդեռ Նախագծի հավելվածի 1-ին կետում նշվում է, որ «պատմամշակութային հիմնավորման նախագիծ» ձևակերպումներն այսուհետ Նախագծի հավելվածում պետք է նշվեն որպես «Նախագիծ»:
     Առաջարկում ենք համապատասխանեցնել:
	Ընդունվել է
Կատարվել է լրամշակում

	3. Թեպետև Նախագծի հավելվածի 4-րդ կետում նշվում է, որ Նախագիծը կազմվում է համապատասխան համայնքի պատվերով (կարող է իրականացվել նաև պետական կառավարման մարմինների պատվերով), այնուամենայնիվ կարծում ենք, որ Նախագծում հստակեցման կարիք ունի՝ ո՞վ է հանդիսանում պատվիրատուն: 
	

	4. Նախագծի հավելվածի 13-րդ կետի համաձայն՝ բնակավայրերի պատմամշակութային հիմնավորման նախագծի առաջադրանքը «Տեղական ինքնակառավարման մասին» օրենքի 42-րդ հոդվածի 1-ին մասի 1-ին կետի պահանջներին համապատասխան կազմում և սահմանված կարգով համայնքի ղեկավարը ներկայացնում է հաստատման համայնքի ավագանուն՝ նախապես այն համաձայնեցնելով հուշարձանների պահպանության բնագավառի պետական կառավարման լիազորված մարմնի և պետական կառավարման տարածքային մարմնի հետ: 
     Վերոգրյալի համատեքստում անհրաժեշտ է ուշադրություն դարձնել «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքի 19-րդ հոդվածի 3-րդ մասին, համաձայն որի՝ բնակավայրի պատմամշակութային հիմնավորման նախագծերի առաջադրանքները կազմում է լիազորված մարմինը (այս պարագայում՝ հուշարձանների պահպանության բնագավառում Հայաստանի Հանրապետության կառավարության լիազորած պետական կառավարման մարմինը) և սահմանված կարգով հաստատում պետական կառավարման տարածքային մարմնի (Երևան քաղաքում՝ Հայաստանի Հանրապետության տարածքային կառավարման ոլորտի նախարարության) հետ համատեղ:
Առաջարկում ենք վերանայել:
	Տվյալ դեպքում տեղական ինքնակառավարման մարմինը դուրս է մնում իր տարածքում կատարվող կենսամիջավայրի փոփոխությունների մասին փաստաթղթի մշակման գործընթացից անգամ իրազեկվածության մասով, քանի որ նշված կետով նախատեսված չեն անգամ հանրային լսումներ, ինչը հետագայում կարող է խոչնդոտել տվյալ փաստաթղթի մշակման և Հաստատման գործընթացին (ինչը վերապահված է տեղական ինքնակառավարման մարմնին)։
Առաջարկի ընդունումը սկզբունքային առարկության չի ենթարկվում, սակայն, քանի որ տվյալ դեպքում էլ առաջանում է ՏԻՄ օրենքի տվյալ կետի հետ հակասություն, քանի որ տվյալ փաստաթուղթը հանդիսանում է քաղաքաշինական ծրագրային փաստաթղթի համար հիմք հանդիսացող առաջադրանք,  ապա առաջարկվում է լրացուցիչ պայմանի առաջադրմամբ՝ ՏԻՄ-ի հանրային իրազեկմամբ և վերջինիս կողմից նախնական համաձայնությամբ։

	5. Նախագծի հավելվածի 28-րդ կետի համաձայն՝ յուրաքանչյուր պահպանական գոտու համար սահմանվում են սույն կարգի 38-րդ կետում նշված պայմանակարգի սահմանումները, մինչդեռ Նախագծի հավելվածում 38-րդ կետ առկա չէ:
	Ընդունվել է
Կատարվել է լրամշակում

	6. Հաշվի առնելով Նախագծի հավելվածի 34-րդ կետը՝ առաջարկում ենք Նախագիծը համաձայնեցնել նաև Երևանի քաղաքապետարանի հետ:
	Ընդունվել է
Նախագծի աշխատանքային քննարկումներում ներգավված են եղել նաև Երևանի քաղաքապետարանի ներկայացուցիչները։ Այնուհանդերձ նախագիծը կշրջանառվի նաև քաղաքապետարանին։

	7. Առաջարկում ենք Նախագիծը լրամշակելիս հաշվի առնել նաև Կառավարության 2022 թվականի նոյեմբերի 3-ի N 1682–Ա որոշմամբ հավանություն ստացած «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի կարգավորումները:
	Ընդունվել է ի գիտություն

